Divinum Officium

De Officio
In divino Officio, verbum “Officians” significat hominem, sive clericum sive laicum, qui Officium dirigit.

Decet ut alii ad Lectiones legendas assignentur, et ad dirigendas officii partes alias non officianti assignatas. Decet ut episcopus, si adsit, Officium cum benedictione concludat.

In celebrationibus Sanctae Eucharistiae, licet ut Ordo ad Matutinas vel Vespertinas Preces pro omnibus Offertorium antecedentibus adhibeatur.

Ordo ad Matutinas Preces Quotidianas
Officians officium incipit ab una vel pluribus ex his sententiis Scripturae, vel ab versiculo “Domine, labia nostra aperies”.
Tempore Adventus
Vigilate, ergo nescitis enim quando dominus domus veniat sero, an media nocte, an galli cantu, an mane, ne cum venerit repente inveniat vos dormientes.  Marc. 13:35, 36
Parate viam Domini, rectas facite in solitudine semitas Dei nostri.  Is. 40:3
Revelabitur gloria Domini, et videbit omnis caro pariter quod os Domini locutum est.  Is. 40:5
Tempore Nativitatis
Ecce, enim evangelizo vobis gaudium magnum, quod erit omni populo. Quia natus est vobis hodie salvator, qui est Christus Dominus, in civitate David.  Luc. 2:10, 11
Ecce, tabernaculum Dei cum hominibus, et habitabit cum eis, et ipsi populus eius erunt, et ipse Deus cum eis erit eorum Deus.  Apoc. 21:3
Tempore Epiphaniae
Et ambulabunt gentes in lumine tuo, et reges in splendore ortus tui.  Is. 60:3
Dedi te in lucem gentium, ut sis salus mea usque ad extremum terrae.  Is. 49:6b
Ab ortu enim solis usque ad occasum magnum est Nomen meum in gentibus, et in omni loco sacrificatur et offertur Nomini meo oblatio munda, quia magnum Nomen meum in gentibus dicit Dominus exercituum.  Mal. 1:11
Tempore Quadragesimae
Si dixerimus quoniam peccatum non habemus ipsi nos seducimus et veritas in nobis non est; si confiteamur peccata nostra fidelis est et iustus ut remittat nobis peccata et emundet nos ab omni iniquitate.  I Io. 1:8, 9
Scindite corda vestra, et non vestimenta vestra, et convertimini ad Dominum Deum vestrum; quia benignus et misericors est, patiens et multae misericordiae, et praestabilis super malitia.  Ioel 2:13
Surgam et ibo ad patrem meum et dicam illi, “Pater, peccavi in caelum, et coram te, et iam non sum dignus vocari filius tuus.”  Luc. 15:18, 19
Tibi autem Domino Deo nostro misericordia et propitiatio, quia recessimus a te, et non audivimus vocem Domini Dei nostri, ut ambularemus in lege eius quam posuit nobis.  Dan. 9:9, 10
Iesus dixit, “Si quis vult post me sequi, deneget se ipsum, et tollat crucem suam, et sequatur me.  Marc. 8:34
Tempore Passionis
Omnes nos quasi oves erravimus; unusquisque in viam suam declinavit; et Dominus posuit in eo iniquitatem omnium nostrum.  Is. 53:6
O vos omnes qui transitis per viam, adtendite et videte si est dolor sicut dolor meus, quoniam vindemiavit me ut locutus est Dominus in die irae furoris sui.  Lam. 1:12
Tempore Paschali
Alleluia! Christus surrexit.

Surrexit Dominus vere. Alleluia!
Haec est dies quam fecit Dominus; exultemus et laetemur in ea.  Ps. 118: 24 [Vulgata 117: 24]
Deo gratias, qui dedit nobis victoriam per Dominum nostrum Iesum Christum.  I Cor. 15:57
Igitur si conresurrexistis Christo, quae sursum sunt quaerite ubi Christus est in dextera Dei sedens.  Col. 3:1
Non enim in manufactis sanctis Iesus introiit, exemplaria verorum, sed in ipsum caelum, ut appareat nunc vultui Dei pro nobis.  Heb. 9:24
Accipietis virtutem, supervenientis Spiritus Sancti in vos; et eritis mihi testes in Hierusalem, et in omni Iudaea, et Samaria, et usque ad ultimum terrae.  Act. 1:8
In festo Sanctissimae Trinitatis
Sanctus, sanctus, sanctus, Dominus Deus omnipotens, qui erat, et qui est, et qui venturus est.  Apoc. 4:8
In festo Omnium Sanctorum et in aliis Diebus Sanctorum Maioribus
Gratias agimus Patri, qui dignos nos fecit in partem sortis sanctorum in lumine.  Col. 1:12
Iam non estis hospites et advenae, sed estis cives sanctorum et domestici Dei.  Eph. 2:19
In omnem terram exivit sonus eorum, et in fines orbis terrae verba eorum.  Ps. 19:5 [Vulgata 18: 4]
In Occasionibus Gratiarum Actionis
Confitemini Domino et invocate Nomen eius; adnuntiate inter gentes opera eius.  Ps. 105:1 [Vulgata 104: 1]
Ad Tempus Quodlibet
Gratia vobis, et pax, a Deo Patre nostro et Domino nostro Iesu Christo.  Phil. 1:2
Laetatus sum in his quae dicta sunt mihi, “In domum Domini ibimus.”  Ps. 122:1 [Vulgata 121: 1]
Conplaceant eloquia oris mei, et meditatio cordis mei, in conspectu tuo semper, Domine, adiutor meus et redemptor meus.  Ps. 19:15 [Vulgata 18: 14]
Emitte lucem tuam et veritatem tuam ipsa me deduxerunt, et adduxerunt in montem sanctum tuum, et in tabernacula tua.  Ps. 43:3 [Vulgata 42: 3]
Dominus autem in templo sancto suo; sileat a facie eius omnis terra.  Hab. 2:20
Venit hora, et nunc est, quando veri adoratores adorabunt Patrem in spiritu et veritate; nam et Pater tales quaerit qui adorent eum.  Io. 4:23
Haec dicit Excelsus et Sublimis habitans aeternitatem, et sanctum Nomen eius, in excelso et in sancto habitans, et cum contrito et humili spiritu, ut vivificet spiritum humilium, et vivificet cor contritorum.  Is. 57:15
Confessio Peccati sequens dicatur; vel Officium statim pergatur cum “Domine, labia nostra aperies.”
Confessio Peccati
Officians populo dicit
Carissimi fratres et sorores, nos coram Deo Omnipotenti, Patri caelesti nostro, convenimus, ut gratias agamus propter uberrimam Divini numinis munificentiam, quae nos omni genere beneficiorum cumulavit; ut Dei bonitatem excellentem praedicemus; ut Verbum sanctum eius attendamus; et pro nobis et pro aliis a Deo petamus illa vitae nostrae salutique necessaria. Itaque ut in corde et mente ad Deum venerandum nos ipsos paremus, in silentio genuflectamus, et cum cordibus paenitentibus obsequentibusque confiteamur peccata nostra, ut culparum nostrarum veniam ex summa Dei clementia consequamur.

vel
Secundum Ritum I                                                   Secundum Ritum II

Confiteamur humiliter                                     Confiteamur peccata nostra

peccata nostra Deo Omnipotenti.                    in Deum et in proximum nostrum.

Silentium sequatur.                                                   Silentium sequatur.
Minister et Populus dicunt                                         Minister et Populus dicunt

Omnipotens et clementissime Pater,               Clementissime Deus,

tanquam oves perditae peregrinati sumus,       confitemur quia peccavimus in te

   et a viis tuis aberravimus.                              cogitatione, verbo, et facto,

Inventis et concupiscentiis                               opere et omissione.

   cordis nostri nimium indulsimus,                  Te non ex animo dileximus;

sacrosanctas leges tuas violavimus,                   Neque proximos nostros sicut nos ipsos.

quae a nobis facienda fuerant omisimus,          Vere nos paenitet 

et quae facienda non fuerant admisimus.             et humiliter paenitentiam agimus.

Quapropter, Domine, propitius esto nobis,      Propter Filium tuum Iesum Christum,

parce, Deus, peccata sua confitentibus,             miserere nobis et dimitte peccata nostra;

misericordiam concede resipiscentibus,            ut in voluntate tua gaudeamus,

iuxta promissiones tuas humano generi            et in viis tuis ambulemus,

   in Christo Iesu Domino nostro                     ad gloriam Nominis tui. Amen.

   benignissime revelatas: 

amplius etiam concede nobis, 

   clementissime Pater, propter Filium

   tuum et Salvatorem nostrum 

   Iesum Christum, 

ut posthac pie, iuste, sobrieque 

   vitam nostram instituamus, 

ad sanctissimi tui Nominis gloriam. Amen.

Sacerdos solum stat et pronuntiat                                 Sacerdos solum stat et pronuntiat
Absolutionem, et remissionem omnium         Misereatur vestri omnipotens Deus,

peccatorum vestrorum, spatium verae             dimittat vobis omnia peccata vestra

paenitentiae, emendationem vitae,                   per Christum Dominum nostrum,

gratiam ac consolationem Sancti Spiritus,        confirmet in omni bono, et virtute

tribuat vobis omnipotens et misericors            Spiritus Sancti ad vitam perducat

Dominus.  Amen.                                             aeternam.  Amen.
Diaconus aut laicus, hac forma utens, supponit “nostrorum” pro “vestrorum” et “nobis” pro “vobis.”

Invitatorium et Psalterium
Omnes stant
Officians   Domine, labia nostra aperies.

Populus    Et os nostrum annuntiabit laudem tuam.

Officians et Populus dicunt
Gloria Patri, et Filio, et Spiritui Sancto: sicut erat in principio, et nunc, et semper, et in saecula saeculorum. Amen.

Nisi in Quadragesima, additur   Alleluia.

Sequitur unus ex Psalmis Invitatoriis, id est Venite aut Iubilate

Una ex Antiphonis sequentibus cum Psalmo Invitatorio canatur vel dicatur

Tempore Adventus
Regem venturum Dominum: Venite adoremus.

Duodecim diebus festi Nativitatis
Alleluia. Puer nobis natus est: Venite adoremus. Alleluia

A festo Epiphaniae usque ad Dominicam sequentem
Ostendit Dominus gloriam suam: Venite adoremus.

Tempore Quadragesimae
Misericordem et miseratorem Dominum: Venite adoremus.

A die Paschae usque ad diem Ascensionis
Alleluia. Surrexit Dominus vere: Venite adoremus. Alleluia.

A die Ascensionis usque ad diem Pentecostes
Alleluia. Christum Dominum qui in caelum ascendit: Venite adoremus. Alleluia.

Die Pentecostes
Alleluia. Spiritus Domini universum mundum complet: Venite adoremus. Alleluia.

Festo Sanctissimae Trinitatis
Patrem, Filium, et Spiritum Sanctum, Deum: Venite adoremus.

Dominicis et feriis
Dominum, qui fecit nos: Venite adoremus.

vel
Adorate Dominum in decore sancto: Venite adoremus. 

vel
In sempiternum misericordia Domini: Venite adoremus.

“Alleluia” in sequentibus dicitur solum in tempore Paschali
Festis Incarnationis
[Alleluia.] Verbum caro factum est et habitavit in nobis: Venite adoremus. [Alleluia.]

Festo Omnium Sanctorum et aliis Diebus Maioribus Sanctorum

[Alleluia.] Dominum, qui illustris est in sanctis suis: Venite adoremus. [Alleluia.]

Venite
Ps. 95:1-7 (et, in Ritu I, 96:9, 13) [Vulgata 94:1-7 (et, in Ritu I, 95:9, 13)]
Venite exultemus Domino; *

   iubilemus Deo salutari nostro.

Praeoccupemus faciem eius in confessione, *

   et in psalmis iubilemus ei.

Quoniam Deus magnus Dominus, *

   et rex magnus super omnes deos.

Quia in manu eius fines terrae, *

   et altitudines montium ipsius sunt.

Quoniam ipsius est mare et ipse fecit illud, *

    et siccam manus eius formaverunt.

Secundum Ritum I                                           Secundum Ritum II

Venite adoremus et procidamus, *              Venite adoremus et procidamus, *

   et ploremus ante Dominum qui fecit nos.     et ploremus ante Dominum qui fecit nos.

Quia ipse est Deus noster, *                       Quia ipse est Deus noster, 

   et nos populus pascuae eius                     et nos populus pascuae eius et oves manus eius. *

   et oves manus eius.                                     Utinam hodie vocem eius audiatis!

Adorate Dominum in atrio sancto eius; *

   commoveatur a facie eius universa terra.

Quia venit, quoniam venit, iudicare terram, *

   iudicabit orbem terrae in aequitate

   et populos in veritate sua.

vel Ps. 95 [Vulgata 94] in pagina 146 vel 724 [Libri Precum Publicarum].
Iubilate
Ps. 100 [Vulgata 99]
Iubilate Domino omnis terra; *

   servite Domino in laetitia,

   introite in conspectu eius in exultatione.

Scitote quoniam Dominus ipse est Deus;

ipse fecit nos et non ipsi nos; *

   populus eius et oves pascuae eius.

Introite portas eius in confessione,

atria eius in hymnis; *

   confitemini illi; laudate Nomen eius.

Quoniam suavis Dominus;

in aeternum misericordia eius; *

   et usque in generationem et generationem veritas eius.

In Hebdomada Paschatis, pro Psalmo Invitatorio, sequens canitur aut dicitur; et adhibeatur usque ad Dominicam Pentecostes.
Pascha nostrum
I Cor. 5:7-8; Rom. 6:9-11; I Cor. 15:20-22
Alleluia.

Pascha nostrum immolatus est Christus, *

   itaque epulemur, 

Non in fermento veteri, 

neque in fermento malitiae et nequitiae, *

   sed in azymis sinceritatis et veritatis. Alleluia.

Christus resurgens a morte, iam non amplius moritur; *

   mors illi ultra non dominabitur.

Quod enim mortuus est, semel mortuus propter abolitionem peccati, *

   quod autem vivit, vivit Deo. 

Ita existimate vos ipsos mortuos quidem esse peccato, *

    viventes autem Deo, per Iesum Christum Dominum nostrum.

   Alleluia.

Nunc autem Christus resurrexit a mortuis *

  primitiae eorum qui dormierunt.

Postquam enim per hominem mors, *

   etiam per hominem resurrectio mortuorum.

Quemadmodum enim omnes per Adam moriuntur, *

   ita per Christum omnes vivificabuntur. Alleluia.

Sequitur
Psalmus Assignatus vel Psalmi 
Post psalmos, canitur aut dicitur
Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

Lectiones
Una Lectio recitetur vel duae, sicut assignatur, Lectore incipiente
Lectio (de libro N. vel de epistola ad N. vel de evangelio secundum N.)

Post quamque lectionem, Lector dicat


Verbum Domini. 

Populus

Deo Gratias.

aut Lector dicat

Hic finitur Lectio.

Silentium sequatur.

Unum ex Canticis sequentibus canitur vel dicitur post quamque Lectionem.

8
Canticum Moysis

Ex. 15:1-6, 11-13, 17-18
Aptum praecipue ad Tempus Paschale
Cantemus Domino gloriose enim magnificatus est; *

   equum et ascensorem deiecit in mare.

Fortitudo mea et laus mea Dominus; *

   et factus est mihi in salutem.

Iste Deus meus et glorificabo eum, *

   Deus patris mei et exaltabo eum.

Dominus quasi vir pugnator; *

   Omnipotens nomen eius.

Currus Pharaonis et exercitum eius proiecit in mare; *

   electi principes eius submersi sunt in Mari Rubro.

Abyssi operuerunt eos; *

   descenderunt in profundum quasi lapis.

Dextera tua, Domine, magnifice in fortitudine; *

   dextera tua, Domine, percussit inimicum.

Quis similis tui in fortibus, Domine? *

   quis similis tui, magnificus in sanctitate,

   terribilis atque laudabilis, et faciens mirabilia?

Extendisti manum tuam *

   et devoravit eos terra.

Dux fuisti in misericordia tua populo quem redemisti; *

   et portasti eum in fortitudine tua

      ad habitaculum sanctum tuum.

Introduces eos et plantabis *

   in monte hereditatis tuae,

Firmissimo habitaculo tuo quod operatus es, Domine, *

   sanctuarium, Domine, quod firmaverunt manus tuae.

Dominus regnabit *

   in aeternum et ultra.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

9   Canticum Primum Isaiae
      Is. 12:2-6
Ecce, Deus salvator meus *

   fiducialiter agam et non timebo.

Quia fortitudo mea et laus mea Dominus Deus, *

   et factus est mihi in salutem.

Haurietis aquas in gaudio *

   de fontibus salvatoris.

Et dicetis in illa die, *

   Confitemini Domino et invocate

      Nomen eius;

Notas facite in populis adinventiones eius; *

   mementote quoniam excelsum est

      Nomen eius.

Cantate Domino, quoniam magnifice fecit, *

   adnuntiate hoc in universa terra.

Exulta et lauda habitatio Sion, *

   quia magnus in medio tui Sanctus Israel.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

10   Canticum Secundum Isaiae
        Is. 55:6-11
Quaerite Dominum dum inveniri potest *

   invocate eum dum prope est.

Derelinquat impius viam suam *

   et vir iniquus cogitationes suas;

Et revertatur ad Dominum, et miserebitur eius, *

   et ad Deum nostrum, quoniam multus

      est ad ignoscendum.

Non enim cogitationes meae cogitationes vestrae, *

   neque viae vestrae viae meae, dicit Dominus.

Quia sicut exaltantur caeli a terra, *

   sic exaltatae sunt viae meae a viis vestris,

      et cogitationes meae a cogitationibus vestris.

Et quomodo descendit imber et nix de caelo *

   et illuc ultra non revertitur

      sed inebriat terram et infundit eam,

Et germinare eam facit, *

   et dat semen serenti et panem comedenti,

Sic erit verbum meum quod egredietur de ore meo; *

   non revertetur ad me vacuum;

Sed faciet quaecumque volui, *

   et prosperabitur in his ad quae misi illud.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

11   Canticum Tertium Isaiae
        Is. 60:1-3, 11a, 14c, 18-19
Surge, illuminare, quia venit lumen tuum, *

   et gloria Domini super te orta est.

Quia ecce, tenebrae operient terram; *

   et caligo populos.

Super te autem orietur Dominus, *

   et gloria eius in te videbitur.

Et ambulabunt gentes in lumine tuo, *

   et reges in splendore ortus tui.

Et aperientur portae tuae iugiter; *

   die et nocte non claudentur.

Et vocabunt te, Civitatem Domini, *

   Sion Sancti Israel.

Non audietur ultra iniquitas in terra, *

   tua vastitas et contritio in terminis tuis.

Et occupabit salus muros tuos, *

   et portas tuas, laudatio.

Non erit tibi amplius sol ad lucendum per diem; *

   nec splendor lunae illuminabit te.

Sed erit tibi Dominus in lucem sempiternam, *

   et Deus tuus in gloriam tuam.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

12   Canticum Creationis

        Dn. 3:57-87

Hoc Canticum brevietur, sectionem omittendo II vel III
I
Invocatio
Benedicite omnia opera Domini Domino; *

   laudate et superexaltate eum in saecula.

Benedicite angeli Domini Domino; *

   laudate et superexaltate eum in saecula.

II
De Ordine Universali

Benedicite caeli Domino; *

   Benedicite aquae omnes quae super caelos sunt Domino;

Benedicite omnes virtutes Domini Domino; *

   laudate et superexaltate eum in saecula.

Benedicite sol et luna Domino; *

   Benedicite stellae caeli Domino;

Benedicite omnis imber et ros Domino; *

   laudate et superexaltate eum in saecula.

Benedicite omnis spiritus Dei Domino; *

   Benedicite ignis et aestus Domino;

Benedicite frigus et aestas Domino; *

   laudate et superexaltate eum in saecula.

Benedicite rores et pruina Domino; *

   Benedicite gelu et frigus Domino;

Benedicite glacies et nives Domino; *

   laudate et superexaltate eum in saecula.

Benedicite noctes et dies Domino; *

   Benedicite lux et tenebrae Domino;

Benedicite fulgura et nubes Domino; *

   laudate et superexaltate eum in saecula.

III
De Terra et Creaturis eiusdem

Benedicat terra Dominum; *

   Benedicite montes et colles Domino;

Benedicite universa germinantia in terra Domino; *

   laudate et superexaltate eum in saecula.

Benedicite fontes Domino; *

   Benedicite maria et flumina Domino;

Benedicite cete et omnia quae moventur in aquis Domino; *

   laudate et superexaltate eum in saecula.

Benedicite omnes volucres caeli Domino; *

   Benedicite omnes bestiae et pecora Domino;

Benedicite filii hominum Domino; *

   laudate et superexaltate eum in saecula.

IV
De Plebe Dei

Benedicat Israel Dominum; *

   Benedicite sacerdotes Domini Domino;

Benedicite servi Domini Domino; *

   laudate et superexaltate eum in saecula.

Benedicite spiritus et animae iustorum Domino; *

   Benedicite sancti et humiles corde Domino;

Benedicamus Patrem, et Filium, cum Sancto Spiritu; *

   laudemus et superexaltemus eum in saecula.

13   Canticum Laudis

        Dn. 3:52-56

Benedictus es, Domine Deus patrum nostrorum; * 

   et laudabilis et superexaltatus in saecula. 

Et benedictum Nomen gloriae tuae sanctum; * 

   et laudabile et superexaltatum in omnibus saeculis. 

Benedictus es in templo sancto gloriae tuae; *

  et superlaudabilis et supergloriosus in saecula. 

Benedictus es in throno regni tui; * 

   et superlaudabilis et superexaltatus in saecula. 

Benedictus es qui intueris abyssos et sedes super Cherubin; * 

   et laudabilis et superexaltatus in saecula. 

Benedictus es in firmamento caeli; * 

   et laudabilis et gloriosus in saecula.

Benedictus es, O Pater, et Filius, et Spiritus Sanctus; *

   et laudabilis et superexaltatus in saecula.

14   Canticum Paenitentiale  Kyrie Pantokrator
        Oratio Manasse 1-2, 4, 6-7, 11-15

Aptum praecipue in Quadragesima, et aliis occasionibus paenitentialibus
Domine Deus omnipotens patrum nostrorum, *

   Abraham, Isaac, et Iacob, et semini eorum iusto:

Qui fecisti caelum et terram, *

   cum omni ornatu eorum;

Quod omnes pavent et tremunt *

   a vultu virtutis tuae.

Immensa vero et investigabilis *

   misericordia promissionis tuae;

Quoniam tu es Dominus altissimus super omnem terram, *

   longanimis et multum misericors,

   et paenitens super malitias hominum.

Tu autem Domine, secundum bonitatem tuam, *

   promisisti remissionis peccatorum.

Et nunc flecto genua cordis mei, *

   precans ad te bonitatem, Domine.

Peccavi, Domine, peccavi, *

   et iniquitatem meam agnosco.

Peto rogans te, Domine, *

   remitte mihi, remitte mihi,

Ne simul perdas me cum iniquitatibus meis, *

   neque in aeternum reserves mala mihi;

Quia indignum salvabis me,

secundum magnam misericordiam tuam. *

   et laudabo te semper omnibus diebus viae meae.

Quoniam te laudat omnis virtus caelorum, *

   et tibi est gloria in saecula saeculorum. Amen.

15   Canticum Mariae

        Luc. 1:46-55

Magnificat *

   anima mea Dominum,

et exsultavit spiritus meus *

   in Deo salutari meo;

quia respexit humilitatem ancillae suae. *

   Ecce enim ex hoc beatam me dicent omnes generationes: 

quia fecit mihi magna qui potens est, *

   et sanctum Nomen eius.

Et misericordia eius in progenies et progenies *

   timentibus eum.

Fecit potentiam in brachio suo, *

   dispersit superbos mente cordis sui.

Deposuit potentes de sede, *

   et exaltavit humiles.

Esurientes implevit bonis, *

   et divites dimisit inanes.

Suscepit Israel puerum suum, *

   recordatus misericordiae,

Sicut locutus est ad patres nostros, *

   Abraham et semini eius in saecula.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

16   Canticum Zachariae

        Luc. 1:68-79

Benedictus Dominus Deus Israel; *

   quia visitavit et fecit redemptionem plebi suae.

Et erexit cornu salutis nobis; *

   in domo David pueri sui.

Sicut locutus est per os sanctorum; *

   qui a saeculo sunt prophetarum eius.

Salutem ex inimicis nostris; *

   et de manu omnium qui oderunt nos.

Ad faciendam misericordiam cum patribus nostris; *

   et memorari testamenti sui sancti.

Iusiurandum quod iuravit ad Abraham patrem nostrum; *

   daturum se nobis.

Ut sine timore de manu inimicorum nostrorum liberati; *

   serviamus illi,

In sanctitate et iustitia coram ipso; *

   omnibus diebus nostris.

Et tu puer Propheta Altissimi vocaberis; *

   praeibis enim ante faciem Domini, parare vias eius.

Ad dandam scientiam salutis plebi eius; *

   in remissionem peccatorum eorum.

Per viscera misericordiae Dei nostri; *

   in quibus visitavit nos oriens ex alto.

Illuminare his qui in tenebris et in umbra mortis sedent; *

   ad dirigendos pedes nostros in viam pacis.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

17   Canticum Simeonis

        Luc. 2:29-32

Nunc dimittis servum tuum, Domine, *

   secundum verbum tuum in pace;

Quia viderunt oculi mei *

   salutare tuum, 

quod parasti *

   ante faciem omnium populorum,

Lumen ad revelationem Gentium, *

   et gloriam plebis tuae Israel.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

18   Canticum in Agni Laude
        Apoc. 4:11; 5:9-10, 13
Dignus es, Domine et Deus noster, *

   accipere gloriam et honorem et virtutem,

Quia tu creasti omnia, *

   et propter voluntatem tuam erant et creata sunt;

Dignus es, Agnus qui occisus es, *

   quoniam redemisti nos Deo, in sanguine tuo,

Ex omni tribu, et lingua, et populo, et natione, *

   et fecisti nos Deo nostro regnum et sacerdotes,

   et regnabimus super terram.

Sedenti in throno, *

   et Christo Agno,

Benedictio et honor, et gloria et potestas, *

   in saecula saeculorum.

19   Canticum Redemptorum
        Apoc. 15:3-4
Magna et mirabilia opera tua, *

   Domine Deus omnipotens.

Iustae et verae viae tuae, *

   Rex saeculorum.

Quis non timebit, Domine,

et magnificabit Nomen tuum? *

   quia solus pius;

Quoniam omnes gentes venient,

et adorabunt in conspectu tuo, *

   quoniam iudicia tua manifestata sunt.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

20   Gloria in Excelsis

Gloria in excelsis Deo,

   et in terra pax hominibus bonae voluntatis.

Laudamus te, benedicimus te,

   adoramus te,

   glorificamus te.

   Gratias agimus tibi propter magnam gloriam tuam,

Domine Deus, Rex caelestis, Deus Pater Omnipotens.

Domine Fili Unigenite, Iesu Christe;

Domine Deus, Agnus Dei, Filius Patris,

   qui tollis peccata mundi,

   miserere nobis.

Qui tollis peccata mundi,

   suscipe deprecationem nostram.

Qui sedes ad dexteram Patris,

   miserere nobis.

Quoniam tu solus sanctus;

tu solus Dominus;

tu solus altissimus, Iesu Christe,

   cum Sancto Spiritu,

   in gloria Dei Patris. Amen.

21   Te Deum Laudamus

Te Deum laudamus: te Dominum confitemur.

Te aeternum Patrem: omnis terra veneratur.

Tibi omnes Angeli, tibi caeli et universae potestates.

Tibi Cherubin et Seraphin, incessabili voce proclamant,

   Sanctus, Sanctus, Sanctus Dominus Deus sabaoth.

   Pleni sunt caeli et terra maiestatis gloriae tuae.

Te gloriosus Apostolorum chorus.

Te Prophetarum laudabilis numerus.

Te Martyrum candidatus laudat exercitus.

Te per orbem terrarum, sancta confitetur Ecclesia.

   Patrem immensae maiestatis.

   Venerandum tuum, verum, et unicum Filium.

   Sanctum quoque paraclitum Spiritum.

Tu rex gloriae, Christe.

Tu Patris sempiternus es Filius.

Tu ad liberandum suscepturus hominem, non horruisti Virginis uterum.

Tu devicto mortis aculeo, aperuisti credentibus regna caelorum.

Tu ad dexteram Dei sedes, in gloria Patris.

Iudex crederis esse venturus.

   Te ergo quaesumus, famulis subveni, 

   quos pretioso sanguine redemisti.

   Aeterna fac cum Sanctis tuis in gloria numerari.

Symbolum Apostolorum
Omnibus stantibus, Officians et Populus una dicunt
Credo in Deum, Patrem omnipotentem, 

   creatorem caeli et terrae; 

Et in Iesum Christum Filium eius unicum Dominum nostrum;

   Qui conceptus est de Spiritu Sancto, 

   natus ex Maria Virgine,

   passus sub Pontio Pilato,

   crucifixus, mortuus, et sepultus.

   Descendit ad inferos. 

   Tertia die resurrexit a mortuis.

   Ascendit ad caelos, 

   sedet ad dexteram Dei Patris omnipotentis. 

   Inde venturus est iudicare vivos et mortuos. 

Credo in Spiritum Sanctum,

   sanctam Ecclesiam catholicam,

   sanctorum communionem,

   remissionem peccatorum,

   carnis resurrectionem,

   et vitam aeternam. Amen.

Preces
Populus stet vel genuflectat
Officians   Dominus vobiscum.

Populus    Et cum spiritu tuo.

Officians   Oremus.

Officians et Populus dicunt
Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Sequitur una ex his congeriebus Suffragiorum

A
V.
Ostende nobis, Domine, misericordiam tuam;

R.
Et salutare tuum da nobis.

V.
Sacerdotes tui induantur iustitia;

R.
Et sancti tui exultent.

V.
Da pacem, Domine, per totum mundum;

R.
Quoniam tu, Domine, singulariter in spe constituisti nos.

V.
Hanc nationem, Domine, sub tuo praesidio conserva;

R.
Dirige nos in viam iustitiae et veritatis.

V.
Cognoscamus in terra viam tuam;

R.
In omnibus gentibus salutare tuum.

V.
Non in finem oblivio fiat pauperis;

R.
Patientia pauperum non pereat in finem.

V.
Cor mundum crea in nobis, Deus;

R.
Et Spiritu Sancto tuo confirma nos.


B
V.
Salvum fac populum tuum, Domine, et benedic hereditati tuae;

R.
Et rege eos, et extolle illos usque in aeternum.

V.
Per singulos dies benedicimus te;

R.
Et laudamus Nomen tuum in saeculum, et in saeculum saeculi.

V.
Dignare, Domine, die isto, sine peccato nos custodire;

R.
Miserere nostri, Domine, miserere nostri.

V.
Fiat misericordia tua, Domine, super nos;

R.
Quemadmodum speravimus in te.

V.
In te, Domine, speravi;

R.
Non confundar in aeternum.

Officians unam vel plures ex Collectis sequentibus dicit
Collecta Diei
Collecta pro Dominicis
Deus, qui nos commemoratione hebdomadali resurrectionis gloriosae Filii tui Domini nostri laetificas: Da nobis hodie per nostram tui venerationem tantam benedictionem, ut hebdomadem venturam in gratia tua agamus; per eundem Dominum nostrum Iesum Christum. Amen.

Collecta pro Feriis Sextis
Omnipotens Deus, cuius dilectissimus Filius in gaudium non ascendit sed primum passus est, et in gloriam ante non introiit quam primum crucifixus est: Concede propitius ut nos, ambulantes in via crucis, eam vere inveniamus viam  vitae et pacis; per eundem Dominum nostrum Iesum Christum Filium tuum. Amen.
Collecta pro Sabbatis
Omnipotens Deus, qui mundo creato ab universo opere tuo requievisti et diem requiei pro omnibus creaturis sanctificasti: Concede nobis ut, ab omnibus curis terrestribus nos seponentes, ad sanctuarii tui ministerium parati simus, et requies hac in terra nos paret ad aeternam requiem plebi tuo promissam in caelo; per Iesum Christum Dominum nostrum. Amen.

Collecta pro Vitae Renovatione
Deus, Rex aeterne, cuius lux diem ab nocte dividit et umbram mortis in mane mutat: Depelle a nobis omnes pravas cupiditates, dirige corda nostra ad servandas tuas leges, et dirige pedes nostros in viam pacis; ut, postquam voluntatem tuam libenter per diem fecerimus, nocte adveniente in tibi gratias agendo gaudeamus; per Iesum Christum Dominum nostrum. Amen.

Collecta pro Pace
Deus auctor pacis et amator, quem nosse, vivere; cui servire, regnare est: protege ab omni oppugnatione supplices tuos, ut qui in tua protectione confidimus, nullius hostilitatis arma timeamus. Per Christum Dominum nostrum. Amen.
Collecta pro Gratia
Domine sancte, Pater omnipotens, aeterne Deus, qui nos ad principium huius diei pervenire fecisti, tua nos hodie salva virtute, ut in hac die ad nullum declinemus peccatum, nec ullum incurramus periculum, sed semper ad tuam iustitiam faciendam omnis nostra actio tuo moderamine dirigatur. Per Christum Dominum nostrum. Amen.
Collecta pro Moderatione
Pater caelestis, in quo vivimus et movemur et sumus: Nos dirige, quaesumus, Sancto Spiritu tuo, ne tui in cunctis curis et occupationibus vitae nostrae obliviscamur, sed recordemur nos in conspectu tuo semper ambulare; per Iesum Christum Dominum nostrum. Amen.

Deinde, nisi Eucharistia vel forma intercessionis universalis sequitur, oratio pro missione additur
Omnipotens sempiterne Deus, cuius Spiritu totum corpus Ecclesiae sanctificatur et regitur: Exaudi nos pro universis ordinibus supplicantes, ut gratiae tuae munere, ab omnibus tibi gradibus fideliter serviatur. Per Dominum nostrum Iesum Christum. Amen.
vel

Deus, qui ex uno sanguine omne genus hominum fecisti, et beatum Filium misisti ad evangelizandum pacem eis qui longe sunt et eis qui prope: Concede ut omnes ubique te quaerant et inveniant; confer gentes in ovile tuum; effunde Spiritum tuum super omnem carnem; et accelera regnum tuum adveniens; per Christum Dominum nostrum. Amen.

vel

Domine Iesu Christe, qui manus caritatis extendisti in ligno duro crucis ut omnes in tuum amplexum salvantem adveniant: Sic indue nos Spiritu tuo ut, manus nostras extendentes in caritate, ducamus eos qui te non cognoscunt ad tui cognitionem dilectionemque; ad honorem tui Nominis. Amen.

Hic canatur hymnus vel antiphona.
Intercessiones licitae et gratiarum actiones sequantur.
Ante finem Officii, una ex orationibus sequentibus dicatur vel ambae
Gratiarum Actio Generalis
Officians et Populus dicant
Omnipotens Deus, miserationum omnium Pater,

nos indigni famuli tui

tibi ex animo et cum summa demissione gratias agimus

ob universam illam beneficentiam, benignitatem, et favorem

erga nos et omnes homines.

Tibi benedicimus ob creationem nostram, conservationem

et omnes huius vitae benedictiones;

ante omnia vero ob inaestimabilem amorem tuum,

in redemptione mundi per Iesum Christum Dominum nostrum, patefactum;

ob gratiae media, et spem gloriae.

Te autem rogamus supplices,

ut cunctis a te acceptis beneficiis ita afficiamur,

ut animi nostri vere erga te grati efficiantur,

et laudem tuam praedicemus,

non labiis dumtaxat, sed etiam moribus ac vivendi ratione

nos totos tuo cultui impendentes;

atque in sanctitate et iustitia

per omnem aetatem nostram in conspectu tuo ambulantes;

per Iesum Christum Dominum nostrum,

cui tecum, et cum Spiritu Sancto,

sit omnis honor et gloria, in saecula saeculorum. Amen.

Precatio S. Chrysostomi
Omnipotens sempiterne Deus, qui nobis gratiam dedisti ut hoc tempore unanimiter congregati, preces nostras ad te offeramus, quique polliceris, ut ubi duo vel tres congregati fuerint in tuo nomine, ibi te esse in medio eorum, petimus, ut vota et preces tuorum famulorum, prout tibi videbitur eorum saluti maxime expedire, perficias, et praesta nobis in hac vita tuae veritatis cognitionem, et in futura, vitam aeternam. Amen.
Deinde dicatur
Benedicamus Domino.

Deo Gratias.
A Vigilia Paschali usque ad Dominicam Pentecostes “Alleluia, alleluia” coniungatur ad antecedentem versiculum et responsionem.
Deinde, Officians cum una ex sententiis sequentibus Officium concludat.
Gratia Domini nostri Iesu Christi, caritas Dei, et communicatio Sancti Spiritus, sit semper cum omnibus nobis. Amen.  

II Cor. 13:14
Deus spei repleat nos omni gaudio et pace in credendo, ut abundemus in spe in virtute Spiritus Sancti. Amen.  

Rom. 15:13
Dei qui potens est omnia facere superabundanter quam petimus aut intelligimus, secundum virtutem quae operatur in nobis, ipsi gloria in Ecclesia, et in Christo Iesu, in omnes generationes saeculi saeculorum. Amen.  

Eph. 3:20, 21
Ordo ad Meridiem
Officians   Deus, in adiutorium nostrum intende.

Populus    Domine, ad adiuvandum nos festina.

Officians et Populus dicunt
Gloria Patri, et Filio, et Spiritui Sancto: sicut erat in principio, et nunc, et semper, et in saecula saeculorum. Amen.

Nisi in Quadragesima, additur   Alleluia.

Hymnus aptus canatur.
Unus ex Psalmis sequentibus canitur aut dicitur, vel plures. Alii apti sunt Psalmi 19, 67, 119, 120-133 [Vulgata 18, 66, 118, et 119-132] 
Psalmus 119: 105-112 [Vulgata 118: 105-112]
Lucerna pedibus meis verbum tuum *

   et lumen semitis meis.

Iuravi et statui *

   custodire iudicia iustitiae tuae.

Humiliatus sum usquequaque, Domine, *

   vivifica me secundum verbum tuum.

Voluntaria oris mei beneplacita fac, Domine, *

   et iudicia tua doce me.

Anima mea in manibus meis semper, *

   et legem tuam non sum oblitus.

Posuerunt peccatores laqueum mihi, *

   et de mandatis tuis non erravi.

Hereditate adquisivi testimonia tua in aeternum *

   quia exultatio cordis mei sunt.

Inclinavi cor meum ad faciendas iustificationes tuas 

in aeternam *

   propter retributionem.

Psalmus 121 [Vulgata 120]
Levavi oculos meos in montes; *

   unde veniet auxilium mihi?

Auxilium meum a Domino, *

   qui fecit caelum et terram.

Non det in commotionem pedem tuum *

   neque dormitet qui custodit te.

Ecce, non dormitabit neque dormiet *

   qui custodit Israel.

Dominus custodit te; 

Dominus protectio tua *

   super manum dexteram tuam.

Per diem sol non uret te, *

   neque luna per noctem.

Dominus custodit te ab omni malo; *

   custodiat animam tuam Dominus.

Dominus custodiat introitum tuum et exitum tuum, *

   ex hoc nunc et usque in saeculum.

Psalmus 126 [Vulgata 125]
In convertendo Dominum captivitatem Sion, *

   facti sumus sicut consolati.

Tunc repletum est gaudio os nostrum, *

   et lingua nostra exultatione.

Tunc dicent inter gentes, *

   magnificavit Dominus facere cum eis.

Magnificavit Dominus facere nobiscum, *

   facti sumus laetantes.

Converte, Domine, captivitatem nostram *

   sicut torrens in austro.

Qui seminant in lacrimis *

   in exultatione metent.

Euntes ibant et flebant *

   portantes semina sua; 

Venientes autem venient in exultatione *

   portantes manipulos suos.

Post psalmos, canitur aut dicitur
Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

Unum ex sequentibus, aut aliud capitulum aptum Scripturae, legitur
Caritas Dei diffusa est in cordibus nostris per Spiritum Sanctum qui datus est nobis.  

Rom. 5:5

Populus
Deo gratias.

vel sequens

Si qua ergo in Christo nova creatura; vetera transierunt, ecce facta sunt nova. Omnia autem ex Deo, qui reconciliavit nos sibi per Christum et dedit nobis ministerium reconciliationis.  

II Cor. 5:17-18

Populus
Deo gratias.

vel sequens

Ab ortu enim solis usque ad occasum magnum est Nomen meum in gentibus, et in omni loco sacrificatur et offertur Nomini meo oblatio munda, quia magnum Nomen meum in gentibus dicit Dominus exercituum.  Mal. 1:11
Populus
Deo gratias.

Meditatio sequatur.
Deinde Officians Preces incipit
Kyrie eleison.

Christe eleison.
Kyrie eleison.

Officians et Populus dicunt
Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Officians    Domine, exaudi orationem nostram;

Populus     Et clamor noster ad te veniat.

Officians    Oremus.

Officians dicit unam ex Collectis sequentibus
Pater caelestis, Spiritum Sanctum tuum in corda nostra effunde, ad nos dirigendum secundum voluntatem tuam, ad nos confirmandum in omnibus afflictionibus nostris, ad nos conservandum ab omnibus erroribus, et ad nos ducendum in omnem veritatem; per Iesum Christum Dominum nostrum. Amen.
Beate Salvator, qui hac hora in cruce pependisti, bracchia tua porrigens: Concede propitius ut omnes gentes te aspiciant et salvi fiant; propter misericordiam tuam. Amen.
Salvator omnipotens, qui meridie Sanctum Paulum famulum tuum vocasti ut apostolus sit ad gentes: Illumina, quaesumus, fulgore gloriae tuae hunc mundum, ut omnes nationes veniant ad te venerandum; quia vivis et regnas per omnia saecula saeculorum. Amen. 

Domine Iesu Christe, qui dixisti Apostolis tuis: pacem relinquo vobis, pacem meam do vobis: ne respicias peccata nostra, sed fidem Ecclesiae tuae; eamque secundum voluntatem tuam pacificare et coadunare digneris; qui vivis et regnas, Deus, per omnia saecula saeculorum. Amen.
Intercessiones ad libitum sequantur.
Officium sic concluditur
Officians

Benedicamus Domino.

Populus

Deo gratias.

De Officio

In hoc Ordine forma invenitur officii vespertini quae adhibeatur in occasionibus aptis post meridiem vel ad vesperam. Licet ut adhibeatur sicut totus ritus pro Vespertinis Precibus, vel ut introitus ad Vespertinas Preces vel ad aliud officium, vel ut prooemium cenae vespertinae vel alius actionis. Et decet adhibere in domibus privatis.

Licet ut omnes partes huius officii a laicis recitentur. Presbyter vel diaconus, si praesidet, debet recitare Orationem pro Luce, et Benedictionem vel Dimissionem ad finem officii. Oportet episcopum, si adest, benedicere.

Non decet ut hoc officium adhibeatur in Feria Secunda vel Tertia vel Quarta Hebdomadis Maioris, nec in Feria Sexta in Parasceve. Vigilia Paschalis formam propriam habet ad Accendendum Cereum Paschalem.

Pro Capitulo ad initium officii, quaelibet lectio ex sequentibus adhibeatur, praesertim in temporibus indicatis:

Is. 60:19-20 (Tempore Adventus)                 Apoc. 21:10, 22-24 (Tempore Paschali)

Luc. 12:35-37 (Tempore Adventus)              Ps. 36:5-9 [Vulgata 35:6-10] (In Die Ascensionis)

Io. 1:1-3 (Tempore Nativitatis)                     Iohel 2:28-30 (In Die Pentecostes) 

Is. 60:1-3 (Tempore Epiphaniae)                  Col. 1:9, 11-14 (In Diebus Sanctorum)

I Io. 1:5-7 (Tempore Quadragesimae)           I Pet. 2:9 (In Diebus Sanctorum)

Io. 12:35-36a (Tempore Quadragesimae)      Apoc. 22:1, 4-5 (In Diebus Sanctorum)

Praecepta Adiuncta in pagina 141 [Libri Precum Publicarum] dantur.

Ordo ad Vesperam

Ecclesia in tenebris est, omnino vel partim, cum officium incepturum sit.

Omnibus stantibus, Officians his verbis populum salutat



In Domino nostro Iesu Christo, lumen cum pace.

Populus

Deo gratias.

Pro verbis supra, a Pascha usque ad Dominicam Pentecostes
Officians

Alleluia. Christus surrexit.

Populus

Surrexit Dominus vere. Alleluia.

In Quadragesima, et aliis occasionibus paenitentialibus
Officians

Benedictus Dominus qui dimittit omnia peccata nostra.

Populus

In saeculum misericordia eius.

Deinde unum ex sequentibus, vel aliud capitulum Scripturae, aptum ad occasionem vel tempus, recitetur

Iesus dixit, “Vos estis lux mundi. Non potest civitas abscondi supra montem posita. Neque accendunt lucernam et ponunt eam sub modio, sed super candelabrum ut luceat omnibus qui in domo sunt. Sic luceat lux vestra coram hominibus ut videant vestra bona opera et glorificent Patrem vestrum qui in caelis est.”  Matt. 5:14-16
Non enim nosmet ipsos praedicamus; sed Iesum Christum Dominum, nos autem servos vestros per Iesum. Quoniam Deus qui dixit, “De tenebris lucem splendescere,” qui inluxit in cordibus nostris ad illuminationem scientiae claritatis Dei in facie Christi Iesu.  II Cor 4:5-6

Dixi forsitan tenebrae conculcabunt me, et nox illuminatio in deliciis meis; quia tenebrae non obscurabuntur a te, et nox sicut dies illuminabitur, sicut tenebrae eius ita et lumen eius.  Ps.139: 11, 12 [Vulgata 138: 10, 11]
Officians dicit Orationem pro Luce, utens una ex sequentibus orationibus, vel alia apta, dicens

Oremus.

Omnipotens Deus, tibi gratias agimus quoniam, sole occidente, luce vespertina nos circumdas; et te imploramus ut, in tua misericordia, sicut nos involvis fulgore huius lucis, ita in corda nostra splendorem Spiritus Sancti tui infundas; per Iesum Christum Dominum nostrum. Amen.

Concede nobis, Domine, lucernam caritatis indefectibilem, ut in nobis ardeat et proximos nostros illuminet, et per fulgorem eius illam Urbem sanctam videamus, ubi habitat vera et indefectibilis Lux, Iesus Christus Dominus noster. Amen.

Domine Deus omnipotens, qui vespere, et mane, et meridie unum diem vocari iussisti; et, ut sol agnosceret occasum suum, imperasti: Aperi, quaesumus, tenebras cordium nostrorum, ut, te radiante, cognoscamus te Deum verum et lumen aeternam, qui vivis et regnas in saecula saeculorum. Amen.

Illumina, quaesumus, Domine Deus, tenebras nostras, et totius noctis insidias tu a nobis repelle propitius; per Dominum nostrum Iesum Christum. Amen.
Adventu

Collecta pro Dominica Prima Adventus

Nativitate, Epiphania, et aliiis Festis Incarnationis

Collecta pro Dominica Prima post Festum Nativitatis

Tempore Quadragesimae et aliis temporibus paenitentialibus

Omnipotens misericordissime Deus, accende in nobis ignem caritatis, ut per flammam mundantem eius purgemur ab omnibus peccatis nostris, et mereamur te adorare in spiritu et veritate; per Iesum Christum Dominum nostrum. Amen.

Tempore Paschali

Deus, qui plebem tuam antiquam, columna nubis per diem et columna ignis per noctem, in libertatem deduxisti: Concede nobis qui in luce praesentiae tuae ambulamus, ut in libertate filiorum Dei laetemur; per Iesum Christum Dominum nostrum. Amen.

Festis Sanctorum

Domine Christe, cuius sancti fuerunt in omni generatione luces mundi: Concede nobis qui vestigiis eorum sequimur ut digne mereamur ad introiendum illam patriam caelestem ubi vivis et regnas per omnia saecula saeculorum. Amen.

Deinde candelae ad Altare accenduntur et, si decet, aliae candelae et lucernae.

In accendo candelas, antiphona apta vel psalmus canatur, vel silentium observatur.

Deinde hymnus sequens, vel recensio metricalis eiusdem, vel alius hymnus, canitur

O Lux Hilaris   Phos Hilaron
O lux hilaris, gloria sancta

Patris immortalis caelorum,

sancte, beate,

Iesu Christe!

Advenientes ad occasum solis,

conspicientes lucem vespertinam,

laudamus Patrem, Filium,

et Spiritum Sanctum, Deum.

Dignus es omnibus temporibus

laudari vocibus laetis,

Fili Dei, O vitae Donator;

Te igitur totus mundus glorificat.

Licet ut officium pergatur in unum modum ex sequentibus:

Cum Ordine ad Vespertinas Preces, qui Psalmis incipitur; aut cum alio Officio vel Devotione;

Cum celebratione Sanctae Eucharistiae, quae a Salutatione et Collecta Diei incipitur;

Vel cena sequatur, vel alius actus, tunc Oratio Dominica et gratia vel benedictio hymnum, Phos hilaron, sequatur;

Vel, sicut Officium integrum vespertinum, pergatur cum elementis sequentibus:

Electa ex Psalterio. Silentium, vel Collecta apta, vel ambo, Psalmos sequatur.

Lectio ex Biblia. Sermo vel homilia, vel capitulum ex litteris Christianis, vel silentium breve, Lectionem sequatur.

Canticum. Magnificat vel aliud canticum, vel alius hymnus laudis.

Orationes. Litania, vel aliae devotiones aptae, Precatione Dominica inclusa.

Benedictio vel Dimissio, vel ambae. Pax Domini offeratur.

Festis, vel aliis diebus specialibus, Collecta diei, vel alia ad tempus propria, Benedictionem vel Missionem antecedat. Aliis diebus, quaelibet ex sequentibus, vel una ex Collectis Ordinis ad Vespertinas Preces, vel Completorii, sic adhibeatur.

Benedictus es, Domine Deus Patrum, factor mutationum diei et noctis, requiem lassis donans, virtutem fatigatorum renovans, vespere occasiones canendi nobis concedens. Sicut per proximum diem nos protexisti, ita per noctem venturam nobis cum maneas; ab omni peccato, omni malo, et omni timore nos retineas; quoniam tu lux nostra es et salus, et virtus vitae nostrae. Tibi gloria in saecula saeculorum. Amen.

Omnipotens aeterne Deus, dirigatur oratio nostra sicut incensum in conspectu tuo, elevatio manuum nostrarum sacrificium vespertinum. Concede nobis gratiam ut te conspiciamus, praesentem in Verbo tuo et Sacramentis, et agnoscamus in vitis proximorum nostrorum. Excita in nobis illam flammam caritatis, quae in corde Filii tui patientis arsit, et in nobis ardeat ad vitam aeternam et in saecula saeculorum. Amen.

Episcopus vel presbyter sequentem dicat, vel aliam benedictionem vel gratiam

Benedicat vobis Dominus et custodiat vos. Amen.

Ostendat Dominus faciem suam vobis et misereatur vestri. Amen.

Convertat Dominus vultum suum ad vos et det vobis pacem. Amen.

Diaconus vel laicus, benedictione antecedente utens, dicit “nobis” pro “vobis”, “nos” pro “vos”, et “nostri” pro “vestri.”

Missio addatur (Tempore Paschali, cum “Alleluia, alleluia”)

Populus respondet

Deo gratias.

Tempore Paschali, Populus respondet

Deo gratias. Alleluia, alleluia.

Ordo ad Vespertinas Preces Quotidianas
Officians officium incipit ab una vel pluribus ex sententiis sequentibus Scripturae, vel ex illis in paginis 75-78 [Libri Precum Publicarum];

vel ab Officio Lucis in paginis 109-112 , pergens cum Psalmis designatis;

vel ab versiculo “Deus, in adiutorium nostrum intende” in pagina 117 [Libri Precum Publicarum];

Dirigatur oratio mea sicut incensum in conspectu tuo, elevatio manuum mearum sacrificium vespertinum.  Ps. 141: 2 [Vulgata 140: 2]
Gratia vobis, et pax, a Deo Patre nostro, et Domino Iesu Christo.  Phil. 1: 2
Adorate Dominum in atrio sancto eius; commoveatur a facie eius universa terra.  Ps. 96: 9 [Vulgata 95: 9]
Tuus est dies et tua est nox; tu fabricatus es auroram et solem. Tu fecisti omnes terminos terrae; aestatem et ver tu plasmasti ea.  Ps. 74 : 16, 17 [Vulgata 73: 15, 16]
Benedicam Domino qui tribuit mihi intellectum insuper et usque ad noctem increpaverunt me renes mei. Providebam Dominum in conspectu meo semper; quoniam a dextris est mihi ne commovear.  Ps. 16: 7, 8 [Vulgata 15: 7, 8]
Quaerite Dominum, facientem Arcturum et Orionem, et convertentem in mane tenebras, et diem nocte mutantem; qui vocat aquas maris, et effundit eas super faciem terrae: Dominus nomen eius.  Am. 5: 8
Dixi forsitan tenebrae conculcabunt me, et nox illuminatio in deliciis meis; quia tenebrae non obscurabuntur a te, et nox sicut dies illuminabitur, sicut tenebrae eius ita et lumen eius.  Ps.139: 11, 12 [Vulgata 138: 10, 11]
Dixit Iesus, “Ego sum lux mundi; qui sequitur me non ambulabit in tenebris, sed habebit lucem vitae.”  Io. 8: 12
Confessio Peccati sequens dicatur; vel Officium statim pergatur cum “Deus, in adiutorium nostrum intende.”
Confessio Peccati
Officians populo dicit
Carissimi in Christo, hic coram Deo Omnipotenti, in silentio genuflectamus, et cum cordibus paenitentibus obsequentibusque confiteamur peccata nostra, ut culparum nostrarum veniam ex summa Dei clementia consequamur.

vel
Secundum Ritum I                                                   Secundum Ritum II

Confiteamur humiliter                                     Confiteamur peccata nostra

peccata nostra Deo Omnipotenti.                    in Deum et in proximum nostrum.

Silentium sequatur.                                                   Silentium sequatur.
Minister et Populus dicunt                                         Minister et Populus dicunt

Omnipotens et clementissime Pater,               Clementissime Deus,

tanquam oves perditae peregrinati sumus,       confitemur quia peccavimus in te

   et a viis tuis aberravimus.                              cogitatione, verbo, et facto,

Inventis et concupiscentiis                               opere et omissione.

   cordis nostri nimium indulsimus,                  Te non ex animo dileximus;

sacrosanctas leges tuas violavimus,                   Neque proximos nostros sicut nos ipsos.

quae a nobis facienda fuerant omisimus,          Vere nos paenitet 

et quae facienda non fuerant admisimus.             et humiliter paenitentiam agimus.

Quapropter, Domine, propitius esto nobis,      Propter Filium tuum Iesum Christum,

parce, Deus, peccata sua confitentibus,             miserere nobis et dimitte peccata nostra;

misericordiam concede resipiscentibus,            ut in voluntate tua gaudeamus,

iuxta promissiones tuas humano generi            et in viis tuis ambulemus,

   in Christo Iesu Domino nostro                     ad gloriam Nominis tui. Amen.

   benignissime revelatas: 

amplius etiam concede nobis, 

   clementissime Pater, propter Filium

   tuum et Salvatorem nostrum 

   Iesum Christum, 

ut posthac pie, iuste, sobrieque 

   vitam nostram instituamus, 

ad sanctissimi tui Nominis gloriam. Amen.

Sacerdos solum stat et pronuntiat                                 Sacerdos solum stat et pronuntiat
Absolutionem, et remissionem omnium         Misereatur vestri omnipotens Deus,

peccatorum vestrorum, spatium verae             dimittat vobis omnia peccata vestra

paenitentiae, emendationem vitae,                   per Christum Dominum nostrum,

gratiam ac consolationem Sancti Spiritus,        confirmet in omni bono, et virtute

tribuat vobis omnipotens et misericors            Spiritus Sancti ad vitam perducat

Dominus.  Amen.                                             Aeternam.  Amen.
Diaconus aut laicus, hac forma utens, supponit “nostrorum” pro “vestrorum” et “nobis” pro “vobis.”
Invitatorium et Psalterium
Omnes stent
Officians

Deus, in adiutorium nostrum intende.

Populus

Domine, ad adiuvandum nos festina.

Officians et Populus dicunt
Gloria Patri, et Filio, et Spiritui Sancto: sicut erat in principio, et nunc, et semper,  et in saecula saeculorum. Amen.

Nisi in Quadragesima, additur
Alleluia.

Hymnus sequens, vel alius aptus, canatur aut dicatur, vel Psalmus Invitatorius.
O Lux Hilaris
Phos Hilaron
O lux hilaris, gloria sancta

Patris immortalis caelorum,

sancte, beate,

Iesu Christe!

Advenientes ad occasum solis,

conspicientes lucem vespertinam,

laudamus Patrem, Filium,

et Spiritum Sanctum, Deum.

Dignus es omnibus temporibus

laudari vocibus laetis,

Fili Dei, O vitae Donator;

Te igitur totus mundus glorificat.

Sequitur
Psalmus vel Psalmi Assignati
Post psalmos, canitur aut dicitur
Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

Lectiones
Una Lectio recitetur vel duae, sicut assignatur, Lectore incipiente
Lectio (de libro N. vel de epistola ad N. vel de evangelio secundum N.)

Post quamque lectionem, Lector dicat


Verbum Domini. 

Populus

Deo Gratias.

aut Lector dicat

Hic finitur Lectio.

Silentium sequatur.

Unum ex Canticis sequentibus canitur vel dicitur post quamque Lectionem.

Canticum Mariae
Luc. 1: 46-55
Magnificat *

   anima mea Dominum,

et exsultavit spiritus meus *

   in Deo salutari meo;

quia respexit humilitatem ancillae suae. *

   Ecce enim ex hoc beatam me dicent omnes generationes: 

quia fecit mihi magna qui potens est, *

   et sanctum Nomen eius.

Et misericordia eius in progenies et progenies *

   timentibus eum.

Fecit potentiam in brachio suo, *

   dispersit superbos mente cordis sui.

Deposuit potentes de sede, *

   et exaltavit humiles.

Esurientes implevit bonis, *

   et divites dimisit inanes.

Suscepit Israel puerum suum, *

   recordatus misericordiae,

Sicut locutus est ad patres nostros, *

   Abraham et semini eius in saecula.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

Canticum Simeonis
Luc. 2: 29-32
Nunc dimittis servum tuum, Domine, *

   secundum verbum tuum in pace;

Quia viderunt oculi mei *

   salutare tuum, 

quod parasti *

   ante faciem omnium populorum,

Lumen ad revelationem Gentium, *

   et gloriam plebis tuae Israel.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

Symbolum Apostolorum
Omnibus stantibus, Officians et Populus una dicunt
Credo in Deum, Patrem omnipotentem, 

   creatorem caeli et terrae; 

Et in Iesum Christum Filium eius unicum Dominum nostrum;

   Qui conceptus est de Spiritu Sancto, 

   natus ex Maria Virgine,

   passus sub Pontio Pilato,

   crucifixus, mortuus, et sepultus.

   Descendit ad inferos. 

   Tertia die resurrexit a mortuis.

   Ascendit ad caelos, 

   sedet ad dexteram Dei Patris omnipotentis. 

   Inde venturus est iudicare vivos et mortuos. 

Credo in Spiritum Sanctum,

   sanctam Ecclesiam catholicam,

   sanctorum communionem,

   remissionem peccatorum,

   carnis resurrectionem,

   et vitam aeternam. Amen.

Preces
Populus stet vel genuflectat
Officians

Dominus vobiscum.

Populus

Et cum spiritu tuo.

Officians

Oremus.

Officians et Populus dicunt
Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Sequitur una ex his congeriebus Suffragiorum

A
V.
Ostende nobis, Domine, misericordiam tuam;

R.
Et salutare tuum da nobis.

V.
Sacerdotes tui induantur iustitia;

R.
Et sancti tui exultent.

V.
Da pacem, Domine, per totum mundum;

R.
Quoniam tu, Domine, singulariter in spe constituisti nos.

V.
Hanc nationem, Domine, sub tuo praesidio conserva;

R.
Dirige nos in viam iustitiae et veritatis.

V.
Cognoscamus in terra viam tuam;

R.
In omnibus gentibus salutare tuum.

V.
Non in finem oblivio fiat pauperis;

R.
Patientia pauperum non pereat in finem.

V.
Cor mundum crea in nobis, Deus;

R.
Et Spiritu Sancto tuo confirma nos.


B
Ut hic vesper sanctus, bonus, et tranquillus sit,

Te rogamus, Domine.
Ut nos tui angeli sancti in pacis ac bonae voluntatis vias perducant,

Te rogamus, Domine.
Ut absolutio remissioque peccatorum nostrorum et culparum nobis tribuantur,

Te rogamus, Domine.
Ut Ecclesiae tuae et toti mundo pax donetur,

Te rogamus, Domine.
Ut discedamus ex hac vita in fide et timore tui, et coram tribunali Christi non condemnemur,

Te rogamus, Domine.
Ut in communione [semper beatae Mariae Virginis, beati (vel beatae)  __________ et] omnium sanctorum tuorum, nosmetipsos et totam vitam nostram Christo committentes, Sancto Spiritu coniungamur,

Te rogamus, Domine.
Officians unam vel plures ex Collectis sequentibus dicit
Collecta Diei
Collecta pro Dominicis
Domine Deus, cuius Filius Salvator noster Iesus Christus potestates mortis vicit et nobis locum in Hierusalem nova praeparavit: Concede propitius ut nos, qui hodie gratias propter resurrectionem eius egimus, te laudemus in illa Civitate cuius is est lux, et ubi vivit et regnat per omnia saecula saeculorum. Amen.

Collecta pro Feriis Sextis
Domine Iesu Christe, qui morte tua mortis stimulum delevisti: Concede nobis famulis tuis tantam gratiam ad sequendum in fide quo anteisti, ut denique in te tranquille dormiamus, et in similitudine tua excitemur; propter misericordiam tuam. Amen.
Collecta pro Sabbatis
Deus, fons lucis aeternae: Diem tuam perpetuam effunde in nos qui te exspectamus, ut labiis nostris te laudemus, vitis nostris te benedicamus, et crastina liturgia nostra te glorificaturi simus; per Iesum Christum Dominum nostrum. Amen.

Collecta pro Pace
Deus, a quo sancta desideria, recta consilia, et iusta sunt opera, da servis tuis illam quam mundus dare non potest Pacem, ut corda nostra mandatis tuis dedita, et hostium sublata formidine, tempora sint tua protectione tranquilla; per Iesum Christum Dominum nostrum. Amen.
Collecta pro Dei adiutorio adversus omnia pericula
Illumina, quaesumus, Domine Deus, tenebras nostras, et totius noctis insidias tu a nobis repelle propitius; per Dominum nostrum Iesum Christum. Amen.
Collecta pro Praesidio Dei
Deus, vita omnium viventium, lux fidelium, virtus laborantium, et requies defunctorum: Tibi gratias agimus propter bona diei praeteritae, et humiliter petimus tuum praesidium in nocte ventura. Fer nos tuto ad horam matutinam; per eum qui pro nobis mortuus est et resurrexit, Iesum Christum, Filium tuum, Salvatorem nostrum. Amen.

Collecta pro Praesentia Christi
Mane nobiscum, Domine Iesu, quoniam advesperascit et inclinata est iam dies; Nos comitans in via, refove corda et spem excita miseratus, ut te in Scripturis et in fractione panis cum nostris fratribus agnoscamus: Concede hoc propter caritatem tuam. Amen.

Deinde, nisi Eucharistia vel forma intercessionis universalis sequitur, oratio pro missione additur
Deus Pater omnium, qui toto caelo adoraris; Et universus orbis terrarum te veneretur, omnes nationes te audiant, omnes linguae tibi confiteantur et te benedicant, atque homines ubique te ament et tibi in pace serviant; per Iesum Christum Dominum nostrum. Amen.
vel
Hac nocte, Domine, custodi laborantes, invigilantes et flentes, atque delega angelis sanctis tuis custodiam super dormientibus. Cura aegros, Domine Christe; lassis dona requiem, morientes benedic, dolentibus succurre, afflictis miserere, et laetos protege; pro caritate tua. Amen.
vel
Deus, qui nobis in famulis tuis praesentiae tuae signa manifestas; Mitte super nos spiritum caritatis, ut in societate fratrum conservorumque nostrorum gratia tua in nobis abundans augeatur; per Dominum nostrum Iesum Christum. Amen.
Hic canatur hymnus vel antiphona.
Intercessiones licitae et gratiarum actiones sequantur.
Ante finem Officii, una ex orationibus sequentibus dicatur vel ambae
Gratiarum Actio Generalis
Officians et Populus dicant
Omnipotens Deus, miserationum omnium Pater,

nos indigni famuli tui

tibi ex animo et cum summa demissione gratias agimus

ob universam illam beneficentiam, benignitatem, et favorem

erga nos et omnes homines.

Tibi benedicimus ob creationem nostram, conservationem

et omnes huius vitae benedictiones;

ante omnia vero ob inaestimabilem amorem tuum,

in redemptione mundi per Iesum Christum Dominum nostrum, patefactum;

ob gratiae media, et spem gloriae.

Te autem rogamus supplices,

ut cunctis a te acceptis beneficiis ita afficiamur,

ut animi nostri vere erga te grati efficiantur,

et laudem tuam praedicemus,

non labiis dumtaxat, sed etiam moribus ac vivendi ratione

nos totos tuo cultui impendentes;

atque in sanctitate et iustitia

per omnem aetatem nostram in conspectu tuo ambulantes;

per Iesum Christum Dominum nostrum,

cui tecum, et cum Spiritu Sancto,

sit omnis honor et gloria, in  saecula saeculorum. Amen.

Precatio S. Chrysostomi
Omnipotens sempiterne Deus, qui nobis gratiam dedisti ut hoc tempore unanimiter congregati, preces nostras ad te offeramus, quique polliceris, ut ubi duo vel tres congregati fuerint in tuo nomine, ibi te esse in medio eorum, petimus, ut vota et preces tuorum famulorum, prout tibi videbitur eorum saluti maxime expedire, perficias, et praesta nobis in hac vita tuae veritatis cognitionem, et in futura, vitam aeternam. Amen.
Deinde dicatur
Benedicamus Domino.

Deo Gratias.
A Vigilia Paschali usque ad Dominicam Pentecostes “Alleluia, alleluia” coniungatur ad antecedentem versiculum et responsionem.
Deinde, Officians cum una ex sententiis sequentibus Officium concludat.
Gratia Domini nostri Iesu Christi, caritas Dei, et communicatio Sancti Spiritus, sit semper cum omnibus nobis. Amen.  

II Cor. 13:14
Deus spei repleat nos omni gaudio et pace in credendo, ut abundemus in spe in virtute Spiritus Sancti. Amen.  

Rom. 15:13

Dei qui potens est omnia facere superabundanter quam petimus aut intelligimus, secundum virtutem quae operatur in nobis, ipsi gloria in Ecclesia, et in Christo Iesu, in omnes generationes saeculi saeculorum. Amen.  

Eph. 3:20, 21

Ordo ad Completorium
Officians incipit, dicens
Noctem quietam et finem perfectum concedat nobis Dominus omnipotens. Amen.
Officians

Adiutorium nostrum in Nomine Domini;

Populus

Qui fecit caelum et terram.

Officians dicat
Confiteamur Deo peccata nostra.

Silentium sequatur.
Officians et Populus dicunt
Omnipotens Deus, Pater caelestis, 

confiteor tibi quia peccavi in te,

cogitatione, verbo, et opere,

atque omissione: mea culpa.

Propter Filium tuum, Dominum nostrum Iesum Christum,

dimitte peccata mea,

et concede mihi renovationem vitae,

ut tibi serviam ad gloriam Nominis tui. Amen.

Officians dicit
Misereatur nostri omnipotens Deus, et, dimissis peccatis nostris, perducat nos ad vitam aeternam. Amen.
Deinde dicitur


Deus, in adiutorium nostrum intende.

Populus

Domine, ad adiuvandum nos festina.

Officians et Populus dicunt
Gloria Patri, et Filio, et Spiritui Sancto: sicut erat in principio, et nunc, et semper, et in saecula saeculorum. Amen.

Nisi in Quadragesima additur
Alleluia.

Unus ex Psalmis sequentibus canitur vel dicitur, vel plures. Alii psalmi apti supponantur.
Psalmus 4
Cum invocarem exaudivit me Deus iustitiae meae; *

   in tribulatione dilatasti mihi;

   miserere mei et exaudi orationem meam.

Filii hominum usquequo gravi corde? *

   ut quid diligitis vanitatem

   et quaeritis mendacium?

Et scitote quoniam mirificavit Dominus sanctum suum *

   Dominus exaudiet me cum clamavero ad eum.

Irascimini et nolite peccare; *

   quae dicitis in cordibus vestris

   in cubilibus vestris conpungimini.

Sacrificate sacrificium iustitiae *

   et sperate in Domino.

Multi dicunt, 

Quis ostendit nobis bona? *

   Signatum est super nos lumen vultus tui, Domine.

Dedisti laetitiam in corde meo, *

   a fructu frumenti et vini et olei sui

   multiplicati sunt.

In pace in id ipsum dormiam et requiescam; *

   quoniam tu, Domine, singulariter in spe constituisti me.

Psalmus 31 [Vulgata 30]
In te, Domine, speravi;

non confundar in aeternum: *

   in iustitia tua libera me.

Inclina ad me aurem tuam; *

   adcelera ut eruas me.

Esto mihi in Deum protectorem,

et in domum refugii ut salvum me facias; *

   quoniam fortitudo mea et refugium meum es tu,

   et propter Nomen tuum deduces me et enutries me.

Educes me de laqueo hoc quem absconderunt mihi, *

   quoniam tu es protector meus.

In manus tuas commendabo spiritum meum, *

   redemisti me, Domine Deus veritatis.

Psalmus 91 [Vulgata 90]
Qui habitat in adiutorio Altissimi *

   in protectione Dei caeli commorabitur.

Dicet Domino,

“Susceptor meus es tu et refugium meum, *

   Deus meus sperabo in eum.”

Quoniam ipse liberabit me de laqueo venantium *

   et a verbo aspero.

In scapulis suis obumbrabit te,

et sub pinnis eius sperabis; *

   scuto circumdabit te veritas eius.

Non timebis a timore nocturno, *

   a sagitta volante in die;

A negotio perambulante in tenebris, *

   ab incursu et daemonio meridiano.

Cadent a latere tuo mille

et decem milia a dextris tuis, *

   ad te autem non adpropinquabit.

Verumtamen oculis tuis considerabis *

   et retributionem peccatorum videbis.

Quoniam tu Domine spes mea, *

   Altissimum posuisti refugium tuum,

Non accedent ad te mala, *

   et flagellum non adpropinquabit

   tabernaculo tuo.

Quoniam angelis suis mandabit de te, *

   ut custodiant te in omnibus viis tuis.

In manibus portabunt te, *

   ne forte offendas ad lapidem pedem tuum.

Super aspidem et basiliscum ambulabis; *

   et: conculcabis leonem et draconem.

Quoniam in me speravit,

et liberabo eum; *

   protegam eum, quia cognovit Nomen meum.

Clamabit ad me, et exaudiam eum; *

   cum ipso sum in tribulatione;

   eripiam eum et clarificabo eum.

Longitudine dierum replebo eum, *

   et ostendam illi salutare meum.

Psalmus 134 [Vulgata 133]
Ecce nunc, benedicite Dominum, omnes servi Domini, *

   qui statis in domo Domini, in atriis domus Dei nostri.

In noctibus extollite manus vestras in sancta

et benedicite Domino; *

   benedicat te Dominus ex Sion, qui fecit caelum et terram.

Post Psalmos canitur aut dicitur
Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum. Amen.

Unum ex sequentibus, aut aliud capitulum Scripturae, legitur
Tu autem in nobis es, Domine, et Nomen sanctum tuum invocatum est super nos: Ne derelinquas nos, Domine Deus noster.  

Ier. 14:9, 22

Populus
Deo gratias.

vel
Venite ad me, omnes qui laboratis et onerati estis, et ego reficiam vos. Tollite iugum meum super vos, et discite a me; quia mitis sum et humilis corde, et invenietis requiem animabus vestris. Iugum enim meum suave est, et onus meum leve est.  

Matt. 11:28-30

Populus
Deo gratias.

vel
Deus autem pacis, qui eduxit de mortuis pastorem magnum ovium, in sanguine testamenti aeterni, Dominum nostrum Iesum, aptet vos in omni bono ut faciatis voluntatem eius, faciens in vobis quod placeat coram se; per Iesum Christum, cui gloria in saecula saeculorum.  

Heb. 13:20-21

Populus
Deo gratias.

vel
Sobrii estote, et vigilate: quia adversarius vester diabolus tamquam leo rugiens circuit, quaerens quem devoret: cui resistite fortes in fide.  

I Pet. 5:8-9a

Populus
Deo gratias.

Hymnus aptus canatur
Deinde sequitur
V.
In manus tuas, Domine, commendo spiritum meum.

R.
Redemisti nos, Domine, Deus veritatis.

V.
Custodi nos, Domine, ut pupillam oculi.

R.
Sub umbra alarum tuarum protege nos.

Kyrie eleison.

Christe eleison.
Kyrie eleison.

Officians et Populus dicunt
Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Officians

Domine, exaudi orationem nostram;

Populus

Et clamor noster ad te veniat.

Officians

Oremus.

Officians dicit unum ex Collectis sequentibus
Illumina, quaesumus, Domine Deus, tenebras nostras, et totius noctis insidias tu a nobis repelle propitius. Per Dominum nostrum Iesum Christum. Amen.
Adesto, Domine, praecibus nostris et die nocteque protege, ut quibuslibet alternationibus temporum tua semper incommutabilitate firmemur; per Iesum Christum Dominum nostrum. Amen.
Despecta, Domine, de throno in caelo, et illumina hanc noctem splendore caelesti tuo; ut per noctem sicut per diem populus tuus sanctum Nomen tuum glorificet; per Iesum Christum Dominum nostrum. Amen.
Visita, quaesumus, Domine, habitationem istam, et omnes insidias inimici ab ea longe repelle: Angeli tui sancti habitent in ea, qui nos in pace custodiant; et benedictio tua sit super nos semper; per Dominum nostrum Iesum Christum. Amen.
Collecta pro Sabbatis
Tibi gratias agimus, Deus, quoniam Filium tuum Iesum Christum per lucem resurrectionis eius nobis revelasti: Concede propitius ut, sicut fine diei hymnum gloriae tuae cantamus, ita hora matutina gaudium nostrum per celebrationem mysterii Paschalis abundet; per Dominum nostrum Iesum Christum. Amen.
Oratio sequens addatur
Hac nocte, Domine, custodi laborantes, invigilantes et flentes, atque delega angelis sanctis tuis custodiam super dormientibus. Cura aegros, Domine Christe; lassis dona requiem, morientes benedic, dolentibus succurre, afflictis miserere, et laetos protege; pro caritate tua. Amen.
vel

Deus, cuius providentia immarcescibilis mundum quem inhabitamus, et vitam quam agimus, sustentat: nocte dieque invigila eis qui laborant dum alii dormiunt, et fac nos memores ut vita communis nostra ex cuiusque nostrum labore pendeat; per Dominum nostrum Iesum Christum. Amen.
Silentium sequatur, et intercessiones ad libitum et gratiarum actiones offerantur.
Officium Cantico Simeonis concluditur, cum hac Antiphona
Salva nos, Domine, vigilantes, custodi nos dormientes; ut vigilemus cum Christo, et requiescamus in pace.

Tempore Paschali, additur

Alleluia, alleluia, alleluia.

Nunc dimittis servum tuum, Domine, *

   secundum verbum tuum in pace;

Quia viderunt oculi mei *

   salutare tuum, 

quod parasti *

   ante faciem omnium populorum,

Lumen ad revelationem Gentium, *

   et gloriam plebis tuae Israel.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum.

   Amen.

Salva nos, Domine, vigilantes, custodi nos dormientes; ut vigilemus cum Christo, et requiescamus in pace.

Tempore Paschali, additur

Alleluia, alleluia, alleluia.

Officians

Benedicamus Domino.

Populus

Deo gratias.

Officians officium concludit, dicens
Benedicat et custodiat nos omnipotens et misericors Dominus, Pater, et Filius, et Spiritus Sanctus. Amen.

Devotiones Quotidianae pro

Singulis et Familiis

Hae devotiones secundum structuram principalem Divini Officii Ecclesiae ordinantur.

Cum homines plures adsunt, unum oportet Lectionem et Collectam recitare, et aliae partes officii dicuntur una voce, vel in alio modo opportuno. (Vide suggestiones de recitatione Psalmorum in pagina 582 Libri Precum Publicarum.)

Pro commodo, in quoque officio Psalmi apti, Lectiones, et Collectae praebentur. Ad libitum adhibeatur autem Collecta Diei vel Collecta ex assignatis in Divinis Officiis.

Pro Psalmis et Lectionibus insuper vide assignata in

a)  Lectionario pro Dominicis, Diebus Sanctis, Commune Sanctorum, et Occasionibus Diversis in pagina 888 [Libri Precum Publicarum].

b)  Lectionario Divini Officii in pagina 934 [Libri Precum Publicarum].

c)  alio manuale devotionis quod lectiones quotidianas pro Anno Ecclesiastico praebet.

Matutino Tempore

Ex Psalmo 51 [Vulgata 50]

Domine, labia mea aperies *

   et os meum annuntiabit laudem tuam.

Cor mundum crea in me, Deus, *

   et spiritum rectum innova in visceribus meis.

Ne proicias me a facie tua *

   et Spiritum sanctum tuum ne auferas a me.

Redde mihi laetitiam salutaris tui *

   et Spiritu principali confirma me.

Gloria Patri, et Filio, et Spiritui Sancto: *

   sicut erat in principio, et nunc, et in saecula saeculorum. Amen.

Lectio

Benedictus Deus et Pater Domini nostri Iesu Christi qui secundum magnam misericordiam suam regeneravit nos in spem vivam per resurrectionem Iesu Christi ex mortuis.

I Pet 1:3

Silentium sequatur.

Hymnus vel canticum adhibeatur; Symbolum Apostolorum dicatur.

Orationes offerantur pro nobismetipsis et aliis.

Oratio Dominica

Collecta

Domine sancte, Pater omnipotens, aeterne Deus, qui nos ad principium huius diei pervenire fecisti, tua nos hodie salva virtute, ut in hac die ad nullum declinemus peccatum, nec ullum incurramus periculum, sed semper ad tuam iustitiam faciendam omnis nostra actio tuo moderamine dirigatur. Per Christum Dominum nostrum. Amen.
Meridie

Ex Psalmo 113 [Vulgata 112]

Laudate pueri Dominum; *

   laudate Nomen Domini.

Sit Nomen Domini benedictum, *

   ex hoc nunc et usque in saeculum

A solis ortu usque ad occasum *

   laudabile Nomen Domini.

Excelsus super omnes gentes Dominus, *

   super caelos gloria eius.

Lectio

Vetus error abiit servabis pacem pacem quia in te speravimus; quia haec dicit Dominus Deus Sanctus Israel si revertamini et quiescatis salvi eritis in silentio et in spe erit fortitudo vestra.  Is 26:3; 30:15a

Orationes offerantur pro nobismetipsis et aliis.

Oratio Dominica

Collecta

Beate Salvator, qui hac hora in cruce pependisti, bracchia tua porrigens: Concede propitius ut omnes gentes te aspiciant et salvi fiant; propter misericordiam tuam. Amen.
vel

Domine Iesu Christe, qui dixisti Apostolis tuis: pacem relinquo vobis, pacem meam do vobis: ne respicias peccata nostra, sed fidem Ecclesiae tuae; eamque secundum voluntatem tuam pacificare et coadunare digneris; qui vivis et regnas, Deus, per omnia saecula saeculorum. Amen.
Vespertino Tempore

Haec devotio adhibeatur ante cenam vespertinam vel postea.

Pro hoc officio, Ordo ad Vesperam adhibeatur.

O lux hilaris, gloria sancta

Patris immortalis caelorum,

sancte, beate,

Iesu Christe!

Advenientes ad occasum solis,

conspicientes lucem vespertinam,

laudamus Patrem, Filium,

et Spiritum Sanctum, Deum.

Dignus es omnibus temporibus

laudari vocibus laetis,

Fili Dei, O vitae Donator;

Te igitur totus mundus glorificat.

Lectio

Non enim nosmetipsos praedicamus; sed Iesum Christum Dominum, nos autem servos vestros per Iesum. Quoniam Deus qui dixit, “De tenebris lucem splendescere,” qui inluxit in cordibus nostris ad illuminationem scientiae claritatis Dei in facie Christi Iesu.  II Cor 4:5-6

Orationes offerantur pro nobismetipsis et aliis.

Oratio Dominica

Collecta

Mane nobiscum, Domine Iesu, quoniam advesperascit et inclinata est iam dies; Nos comitans in via, refove corda et spem excita miseratus, ut te in Scripturis et in fractione panis cum nostris fratribus agnoscamus: Concede hoc propter caritatem tuam. Amen.

Ad Finem Diei

Psalmus 134 [Vulgata 133]

Ecce nunc, benedicite Dominum, omnes servi Domini, *

   qui statis in domo Domini, in atriis domus Dei nostri.

In noctibus extollite manus vestras in sancta

et benedicite Domino; *

   benedicat te Dominus ex Sion, qui fecit caelum et terram.

Lectio

Tu autem in nobis es, Domine, et Nomen sanctum tuum invocatum est super nos: Ne derelinquas nos, Domine Deus noster.  Ier. 14:9, 22
Sequens adhibeatur

Nunc dimittis servum tuum, Domine, *

   secundum verbum tuum in pace;

Quia viderunt oculi mei *

   salutare tuum, 

Quod parasti *

   ante faciem omnium populorum,

Lumen ad revelationem Gentium, *

   et gloriam plebis tuae Israel.

Orationes offerantur pro nobismetipsis et aliis. Decet ut gratiarum actiones pro bonis diei includantur, et paenitentia pro peccatis nostris.

Oratio Dominica

Collecta

Visita, quaesumus, Domine, habitationem istam, et omnes insidias inimici ab ea longe repelle: Angeli tui sancti habitent in ea, qui nos in pace custodiant; et benedictio tua sit super nos semper; per Dominum nostrum Iesum Christum. Amen.
Benedicat et custodiat nos omnipotens et misericors Dominus, Pater, et Filius, et Spiritus Sanctus. Amen.
Praecepta Adiuncta
Ad Ordinem ad Matutinas vel Vespertinas Preces

Quaelibet sententia ad introitum, illarum etiam pro temporibus vel diebus specialibus, ad tempus quodlibet adhibeatur ad libitum Officiantis.

Antiphonae propriae in paginis 43-44 et 80-82 [Libri Precum Publicarum] adhibeantur ut versus intercalares cum alterutro Psalmo Invitatorio.

Antiphonae e Psalmis ipsis extractae, vel e sententiis ad introitum datis in Officiis, vel ex aliis capitulis Scripturae cum Psalmis et Canticis biblicis adhibeantur.

Gloria Patri canendum est vel dicendum semper ad finem cunctae portionis Psalterii, et licet canere post Psalmum Invitatorium vel Canticum Pascha nostrum, post quemque Psalmum, et post quamque partem Psalmi 119 [Vulgata 118].

Gloria Patri quod ad finem quorundam Canticorum impressum est ad libitum omittatur.

Partitio sequens de Gloria Patri adhibeatur

Gloria Patri, et Filio, *

   et Spiritui Sancto:

Sicut erat in principio, et nunc, et semper *

   et in saecula saeculorum. Amen.

Versiones metricae Psalmorum Invitatoriorum, et Canticorum post Lectiones, adhibeantur.

Ad occasionem, pro Cantico hymnus canatur.

Symbolum Apostolorum in Officio omittitur, si Eucharistia cum Symbolo suo statim sequitur. Et licet in uno ex Officiis omittere quotidie per hebdomadem.

Oratio Dominica in Officio omittatur, si Litania vel Eucharistia statim sequitur.

In Intercessionibus et Gratiarum Actionibus, congregatis licet preces proprias vel gratias eloqui, vel ad iussum vel in media precatione; et spatium donetur ad tacite orandum.

Licet sermonem post Officium praedicare; vel in Officio post Lectiones, vel ad tempus hymni vel antiphonae post Collectas.

Interdum ad libitum Ministri, lectio e litteris Christianis nonbiblicis post Lectiones biblicas recitetur.

Licet in Officio accipere et praebere oblationes.

Si Communio celebratur

Si Ordo ad Matutinas vel Vespertinas Preces pro Liturgia Verbi adhibetur, Symbolum Nicaenum pro Symbolo Apostolorum adhibeatur, et Officians transeat e salutatione “Dominus vobiscum” responsioneque statim ad Collectam Diei. Lectio Evangelii semper includitur.

Tunc Intercessiones praeceptis in pagina 383 [Libri Precum Publicarum] accommodandae sunt.

Deinde officium cum [Pax vobiscum et] Offertorio pergitur.

Ordo ad Vesperam

Ante hoc officium, oportet ut in ecclesia sit tam paulum lux artificiosa quam possit. Nec prooemium musicum nec introitum oportet habere.

Ad introiendos Ministros, unus cereus ante eos feratur, vel duo, qui praebeat lucem ad recitandum Capitulum ad initium officii et ad Orationem pro Luce. A Die Paschae usque ad Diem Pentecostes, Cereus Paschalis, si adhibetur, loco consueto accenditur antequam populus se congregat; deinde officians ad Cereum Paschalem it ut officium in luce eius incipiat.

Capitulum recitetur ex qualibet versione Scripturae ad liturgiam publicam in hac Ecclesia approbata, et oportet ut sine citatione neque conclusione recitetur. Si una Lectio Scripturae postea in officio recitanda est, vel plures, Capitulum omittatur.

Tempore Paschali, ad cereos incendendos in Altare et alibi, flamma e Cereo Paschali accipiatur. Aliis temporibus, cereus vel cerei qui ad initium officii inferuntur in Altare ponantur, et alii cerei ex eis accendentur. Adventu, cerei in Serta accendantur post Orationem pro Luce. Ad occasionem, cerei accensi membris congregationis distribuantur.

Si hoc officium domi adhibetur, cerei accendantur ad mensam cenationis, vel ad alium locum consuetum.

Si tus adhibetur, decet adhibere postquam cerei accensi sunt dum hymnus Phos Hilaron canitur.

Cum hic ordo pro toto Officio pergitur, Psalmi Lectionesque e Lectionario de Officio, vel e Proprio Diei, vel alia apta ad tempus vel ad occasionem adhibeantur. Psalmi apti ad vesperam includunt: 8, 23, 27, 36, 84, 93, 113, 114, 117, 121, 134, 139, 141, 143 [Vulgata 8, 22, 26, 35, 83, 92, 112, 113, 116, 120, 133, 138, 140, 142]. Si placet, plures Lectiones adhibeantur, silentio vel cantu intercalato.

Si hymnus additus desideratur, canetur statim ante Benedictionem vel Dimissionem.

Si cena sequitur, benedictio super cibum adhibeatur pro fine huius formae Officii.

Ordo Canticorum ad Matutinas Commendatus

                        Post Lectionem                                  Post Lectionem
                        ex Testamento Veteri                         ex Testamento Novo

Dominica 16. Benedictus Dominus                21. Te Deum laudamus

                       Adventu:                                          Adventu et Quadragesima:

                  11. Surge, illuminare                       16. Benedictus Dominus

                       Quadragesima:

                  14. Kyrie Pantocrator

                        Tempore Paschali:

                    8. Cantemus Domino

Feria II       9. Ecce, Deus                               19. Magna et mirabilia

Feria III    13. Benedictus es                           18. Dignus es

Feria IV    11. Surge, illuminare                       16. Benedictus Dominus

                       Quadragesima:

                  14. Kyrie Pantocrator

Feria V       8. Cantemus Domino                    20. Gloria in excelsis

                                                                              Adventu et Quadragesima:

                                                                        19. Magna et mirabilia

Feria VI    10. Quarite Dominum                    18. Dignus es

                       Quadragesima:

                  14. Kyrie Pantocrator

Sabbato     12. Benedicite                                19. Magna et mirabilia

Festis Domini nostri et aliis Festis Maioribus

                 16. Benedictus Dominus                 21. Te Deum laudamus

Ordo Canticorum ad Vesperas Commendatus

                        Post Lectionem                                  Post Lectionem
                        ex Testamento Veteri                         ex Testamento Novo

Dominica       Magnificat                                      Nunc dimittis*

Feria II       8. Cantemus Domino                         Nunc dimittis

                        Quadragesima:

                   14. Kyrie Pantocrator

Feria III    10. Quaerite Dominum                       Magnificat

Feria IV    12. Benedicite                                      Nunc dimittis

Feria V      13. Surge, illuminare                            Magnificat

Feria VI    13. Benedictus es                                 Nunc dimittis

Sabbato      9.  Ecce, Deus                                    Magnificat

Festis Domini nostri et aliis Festis Maioribus

                        Magnificat                                     Nunc dimittis*

* Si una Lectio sola recitatur, Canticum Magnificat commendatur.

Psalmus 95 [Vulgata 94]
Venite exultemus Domino; *

   iubilemus Deo salutari nostro.

Praeoccupemus faciem eius in confessione, *

   et in psalmis iubilemus ei.

Quoniam Deus magnus Dominus, *

   et rex magnus super omnes deos.

Quis in manu eius fines terrae, *

   et altitudines montium ipsius sunt.

Quoniam ipsius est mare et ipse fecit illud, *

   et siccam manus eius formaverunt.

Venite adoremus et procidamus, *

   et ploremus ante Dominus qui fecit nos.

Quia ipse est Deus noster, *

   et nos populus pascuae eius

   et oves manus eius.

Hodie si vocem eius audieritis, nolite obdurare corda vestra *

   sicut in inritatione,

   secundum diem temptationis in deserto;

Ubi temptaverunt me patres vestri, *

   probaverunt me: et viderunt opera mea.

Quadraginta annis offensus fui generationi illi, *

   et dixi semper errant corde,

   et isti non cognoverunt vias meas,

Et iuravi in ira mea *

   si intrabunt in requiem meam.

